
Nunavunmi Nanminighurnikkut paannariit aullarutijaat
Inunngugsaivik iliharutikhauti

Igaluit, Nunavut (Fibjuali 14, 2024) — Nunavut Kavamanga (GN), Nunavut Tunngavik Inc.,
unalu Kanadaup Kavamanga ublumi aullagtigtaa una Inunngugsaivik: Ajuigharniq
hulidjutikhanun.

Una nutaaq ajuigharnikkut ikajututikkut piniaghimadijuti ikajurniaqgtait Nunavunmin Inuit pijaami
ajuighimadijutikhanik gaujinimanirnik havagiami munarinikkut Nunavutim nunait, imait, piqutaillu
taimaatun hapkuat havaakhat munarijakhallu nuutigtaugumik kavamatugatkunnin GNkunnun.
Ikajurniaqtaillu havagatigilugillu ukuat amigaittun aularaanginnaqgtun Inuinnarnin-hivulliugtaujun
nunainni pigutainnilu munaridjutiit piniaghimanirnun Nunavunmi.

Inunngugsaivik ikajurniagtaa Nunavuni Inuinnait naunaijaglutik pilirlugillu iliharutit, ajuigharniit,
havaakkullu aturutkhanik iharigijaujun piniaghimajaami havaakhanik ukunani nunakkut
munaridjutini piqutinilu munaridjutainnik. Ajuighagtun pijaagtun amigaittunun iliharutikhanun
ingmingnullu ikajuutikhanik pipkaijaami pigagtait aturutikhatik ihariagijait nakuujumik
inighijaamingni.

llaulirumik Inunngugsaivingmi, ajuighagtun atadjutikhagarniagtun garitaujakkuurutinun
uuktugvikhaqarlutik takudjutikkut ugaqagidjutikkullu aallanun piliriamilu pinahuarutikhanun
hulidjutikhanullu pidjutilgit ajuighautimingnun. Pigangittuq kiklikhagaqtunik ilihautini pugtuniinnun
ukunaniluunniit havaakkut ajuighimanirnin pihimajariagangittun aullagtiriami. Naliit
ilihagjuummirutait pidjutilgillu iliharvigjuani pinahuarutini pihimajun hailihimajun hakugiktunik
ikajuutikhanik Nunagaqqgaaqtunun ilihagtunun talvaniittullu humilu pigagtuni Inuinnagagtuni.

Aakassi 2019mi, Angirutigiiguti Ihumagijakkut (AIP) sainiagtauhimajuq pingahunin ilaujunin,
piliughuni apgutikhamik nanminighuurnirmun munarijakhanik pidjutilgit munaridjujtikkut uvanilu
munaridjutainni Nunavutip kavamtkunni nunanik, imainnik, piqutainnilu Nuanvunmiittuni
talvanga kavamatugatkunnin uvunga GNkunnun.

Angiruti pipkaijug pivallianirmun uumani Hivumuunirmun Havaktiliginirnun Pivallianirnun
Parnaqutikhamik Nanminighurnirmun. Pipkagtilluarumania imaatun amigaitgijaujumapkainirnun
Inuinnarnik havakligtukhanik tamainni galiriiktuni talvani havaakhani piliugtauniagtuni GNkunni

tunighaijaami havaakhait pihimajait Kanadaup Kavamanganin. Inunngugsaivik piliugtauhimajuq
ikajuriami pijaami turaangajait tikiutjumajaillu uumani parnaqutikhami.

Una kingulligpaag Nunavunmi Nunainni Pigutainnilu Nanminighuunirmi Angirutimi gangannuaq
atauttikkut-sainigtauhimajuqg taapkunanga pinahunin ilaujunin uvani Januali 18, 2024mi.
Nanminighaghuurniq tautuktitait ikajugtaillu hivulliutijaujumajait Nunavunmin, tuniluni
angitgijaujunik amiridjutinik ihumaliurutinun nunani piqutinilu, angmarlugulu ukkuaqg nutaanun
maniliurutikhanun piangaijarnikkullu pivalliadjutikhanun uukturutikhanun nunaptikni.

“Quviahuktunga havaqatigiigutiptingnun paannariikhuta Kanadaup Kavamanganun Nunavut
Tunngavitkunnilu uvani Inunngugsaiviup pinahuarutaani. Atuligtipkainaiq uumani Nunavunmi
Nunainni Piqutainnilu Nanminighuurnikkut Angirutaani ihuaqtukkut aullagtiqtuqg pipkianirnun
Inuinnait tamaitalu Nunavunmiutat upalungaighimajun havaakhanun tikittukhanun. Sainiutaa
angirutimi uvani Nanminighuurnirmun ihariagijaujuq qanurliuruti ukunani kavamaligijikkut
pivalliadjutiptingni, kihimi ublumi tautuktagqut hivunikhamvun aullagtipkaidjutaani una pinhuariti
ilihagtunun apqutaani havaakhanun nunani piqutinilu munaridjutainni Nunavunmi.”

Maligaliugti P.J. Akeeagok, Nunavutim Hivuligtia

"Akhuugtatkat Inuit piquplugin ikajuutinik hailihimajun uumanga Inunnugsaivingmin,
hivummudjutiinnik ilihagtamingnik naunaijarlugillu quvianagtun uuktugvikhat havaakhanun
nunani piqutinilu munaridjutainni hailihimanialigtun tikittukhani ukiuni."

Angijuqgaaq Aluki Kotierk, Nunavut Tunngavik Inc.

"Kanadami Kavamatkut quviahuktuq ikajuriami Inunngugsaivik pipkaijaami Inuit tunihimajun
ajuighautikhanik ihariagijaujunik pipkainirnun tautungnagtunik havaktikhanik.
Havagatigihimmaarniagtavun paannariikluta ukunani tikittukhanik pingahuni ukiuni ukununga
Nunavut Tunngavik unalu Nunavut Kavamanga atuqtipkailirnirmun Nunavunmi
Nanminirhuurnirmun Angirutimi pipkaujaamilu ihuaqtumik nuutirutimik. Una puirugtaulimaittuq
Angiruti ikajurniaqtaa piliuriami Ukiugtagtumin-hivulligtaujumin havaakhanik, uuktugvikhanik,
maniliurutikhanik, piangaigjuumirutikhaniklu Inuinnarnun tamainnullu Nunavunmiunun,
tavungaalungmun.”

Maligaliugti Dan Vandal, Minista Ukiugtagtumi Kavamaligidjutainni

Kitkut ilaujumajun ajuigharnirmun havaakhamun nunani pigutinilu munaridjutainni garitaujakkut-
titiggijaagtun inunngugsaivik@gov.nu.ca. llitturijuummirutikhanun, uumingalu
garitaujakkuuqtukkut ilaujaami titiramik uumanilu Inunngugsaivik 2023-24 lliharutainnun
Naunaijautimik atugtakhamik, takulugu https://www.gov.nu.ca/inunngugsaivik.

News releases are available in Inuktitut, English, Inuinnaqtun and French on www.gov.nu.ca.

Tuhagtaghat ittut Inuktitut, Qablunaatitut, Inuinnagtun Uiuitullu talvani www.gov.nu.ca.

Les communigués de presse sont disponibles en inuktitut, en anglais, en inuinnagtun et en frangais au www.gov.nu.ca.

